
Marokora bidai hartaz
dauzkagun oroitzapenak,

zein polit, zein aberatsak

ahaztu ezingo direnak.

Herriko mendi taldeak

“Girizia” du izena,

Hassan lagunan laguntzaz

ongi moldatu zutena.

Halere, hau da hau planta

protagonista hauena,

“Showman” ta adarjotzaile

baina txoferrik onenak.

Beren jostailutxoakin

asko gozatzen dutenak,

benetako abilezia

Rikardo ta Ibonena.



(abanera)

Alde batetik bestera

gure kanguru urdina,

zamari tiraka doa

barruan dauka haundina.

Bost bat mila kilometro

ez da ez bidai arina,

besteen bizkar ibiltzea

benetan bai atsegina.

Tarteka sumatzen dugu

tripetako gose grina.

Txoixua soberan dugu

nun ordea gasolina.

“Afriquia” greban dago

egarriz berriz makina,

“Te” urak ez du balio

ez naranja zuku finak.

(abanera)

“Nik” baietz beti deneri

txoferren agindutara,

“Imlil” herrixkatik gora

txofertxo nun sartu gara?

Hau ez dugu abenida

zuloz beteta galtzara,

kalea zabal zazute

ni plakatzea zaila da.

Teknikoak hasi dira

bakoitza bere erara,

kontuz rozerik in gabe

jun pixkat ezkerretara.

Eugenio ospa! Aurretik

seizak horko harritara,

(igo)

nun daude hemengo astoak

haien ardura ez al da?

(abanera)

“Todra” haitzartean zehar

bi tipo galai datozte,

tunika urdin zeleste

antiju beltz ta turbante.

Goserik ez dute pasa

tripatxo earra daukate,

hizketako modua ere

Afrika goikoa ote?

Agian dira bi jeke

“Bere-berek” dirudite,

poltsari ongi heusteko

hor adierazi digute.

Pasaeran buruakin

agurtu egin gaituzte,

egon lasai, ez kezkatu

mutil xano planta dute.
(abanera)

Afrikako lurraldera

pozik genun bidaiatu,

Aberri egun batean

“Toubkal” tontorra zanpatu.

Autobus ta txofer gabe

ezin ziteeken hartatu,

basamortuko areetaz

ta ganbeluaz gozatu.

Zenbat txoko ta lekura

gaituzuen bideratu,

paraje ta herri ugari

ikusi eta inguratu.

Zuen umore sanoa

gureakin partekatu,

“Iparra”-rik galdu gabe

“Bus”-a gidatzen jarraitu.

(abanera)

